
				এই পাতাটির মুদ্রণ সংশোধন করা প্রয়োজন। 
ব্ৰাহ্মধৰ্ম্মের উন্নত আদর্শ, সামাজিক ও পারিবারিক । ዓ>
উজ্জ্বল হইবে, ততই পরস্পরের অধিকার স্বীকার করিবার প্ৰবৃত্তি বাড়িবে এবং অত্যাচার প্রবৃত্তির হ্রাস হইবে । “নরনারী সাধারণের সমান অধিকার, যার আছে ভক্তি পাবে মুক্তি নাহি জাতবিচার,”এই মহা সত্য ঘোষণা করিয়া ব্ৰাহ্মসমাজ মানবাত্মার মহত্ত্ব ঘোষণা করিয়াছেন । ইহাকে সর্ববিধ সামাজিক ও নৈতিক সংস্কারের ভিত্তিভূমি বলিলে কিছুই অত্যুক্তি হয় না। এই ভূমির উপরেই জাতীয় মহত্ত্বের প্রাসাদ উখিত হইবে।
আধ্যাত্মিকতার দ্বিতীয় বিকাশ আর এক প্রকারে হইতেছে । প্ৰাচীন-ধৰ্ম্ম বলিয়াছিলেন,-“উপাস্য দেবতার সন্তোষ-সাধনার্থ কিছু দিতে হইবে,” ব্ৰাহ্মধৰ্ম্ম বলিতেছেন,-“ঈশ্বরের প্রীত্যৰ্থ কিছু হইতে হইবে।”
এ দুই এ কত প্ৰভেদ ! প্ৰাচীন ধৰ্ম্মসাধন-প্ৰণালীতে এই দেখি, তুমি যাহাই হও, যেরূপই হও, ধূৰ্ত্ত, প্ৰবঞ্চক, শঠ, পরদ্রোহী, যে কোন চরিত্রের লোকই হও, যদি কিছু দিতে পার, নৈবেদ্য, বা বলি, বা দেবদ্বিজে দান প্ৰভৃতি কিছু দিতে পার। তবেই দেবতা প্ৰসন্ন। ব্রাহ্মধৰ্ম্ম বলিতেছেন,-“তুমি কিছু দিতে পার আর নাই পার, তোমাকে কিছু হইতে হইবে, তোমার চরিত্রকে ঈশ্বরাধনার উপযোগী করিতে হইবে । তিনি সত্যস্বরূপ, ন্যায়স্বরূপ, প্রেমস্বরূপ ও পবিত্ৰীস্বরূপ, তাহার আরাধনার উপযুক্ত হইবার জন্য তোমাকে সত্য, ন্যায়, প্রেম ও পবিত্ৰতাতে উন্নত হইতে হইবে ; অর্থাৎ তোমার জ্ঞানকে মাৰ্জিত করিতে হইবে, বিবেককে উজ্জ্বল করিতে হইবে, প্রেমকে বিকশিত করিতে হইবে ও পবিত্রতাকে দৃঢ় করিতে

